
其一

憶來時　　的的上堦墀

勤勤聚離別　　慊慊道相思

相看常不足　　相見乃忘飢

其二

憶坐時　　點點羅帳前

或歌四五曲　　或弄兩三弦

笑時應無比　　嗔時更可憐

其三

憶食時　　臨盤動容色

欲坐復羞坐　　欲食復羞食

含哺如不飢　　擎甌似無力

其四

憶眠時　　人眠强未眠

解羅不待勸　　就枕更須牽

復恐傍人見　　嬌羞在燭前

此作品在全世界都属于公有领域，因为作者逝世已经超过100年，且作品于1931年1月1日

之前出版。

